                                     台南縣後港國小98學年度全國創意偶戲比賽劇本
特 別 的 禮 物

第一幕：序幕

說明：1.加底線以國語發音。

      2.（）內為特別說明。

      3.紅色字體為音樂說明。

場景：（上下白燈全亮）幕右上方橫生一樹枝，幕左下方枝條上有樹葉，樹枝中
      間一顆大蛋，兩條毛毛蟲各由樹枝左右方爬出。毛蟲妹輕鬆的爬到蛋的
      頂端，呼喊另一隻毛蟲哥。（清晨音樂鳥叫聲）
毛蟲妹：老哥，你爬遮爾慢，是要爬到什麼時候啊？
毛蟲哥：矣你是佇咧趕緊啥？是皮影戲欲開演矣喲？ 

毛蟲妹：你沒聽過The early bird catches the warm.
毛蟲哥：小姐－（尾音拉長），共我落英語喔！當作恁大矣聽無喔！你嘛幫幫忙，
       下一句是啥？
毛蟲妹：早起的蟲兒被鳥吃。（小聲說）
毛蟲哥：卡大聲耶！（毛蟲乙接近蛋頂端）

毛蟲妹：早起的蟲兒被鳥吃。（配合大動作，大聲說）
毛蟲哥：（毛蟲做驚嚇狀，生氣的口氣說）遮爾大聲，你是欲共我驚死喔！
       （毛蟲乙奮力繼續爬）
毛蟲妹：好啦！好啦！肚子好餓喔！我來找ㄧ片比較嫩的葉子來吃。
毛蟲哥：對矣！趁彼陣憨鳥仔猶未起床，今仔日咱著甲食予粗飽－粗飽－
      （毛蟲甲乙由左右兩邊開始吃起樹葉，毛蟲乙抬頭。兩顆氣球往上飄，
       氣球上寫戲劇名稱－特別的禮物。）
毛蟲哥：耶－！你看！彼有兩粒日頭著咧飛呢！

毛蟲妹：拜託！你看過天上同時出現兩顆太陽嗎？

毛蟲哥：矣－！我知矣啦！是披薩！

毛蟲妹：老哥！你餓昏了嗎？披薩有長翅膀嗎？看清楚！是氣球。

毛蟲哥：雞規仔頂懸閣有寫字呢 ！
毛蟲妹哥：特 別 的 禮 物。（全體一起講）
第二幕：愛

場景：（黃燈開，聚光燈打在鳥身上）幕左上方有枝條、鳥窩、蛋，幕右下有樹
      枝 。毛蟲甲站在蛋上。     

毛蟲哥：咱看著的特別的禮物是啥物矣？

毛蟲妹：我也不知道它到底有什麼特別？我們等著看吧！
毛蟲哥：老細的！你徛佇這粒，共拄矣彼兩粒足像的呢！
      （毛蟲低頭看，蛋裂開，蟲滑下，小鳥露出ㄧ顆頭，發出啾啾聲）
毛蟲妹：那是什麼東西呀？
毛蟲哥尖叫：矣！是鳥仔－！
燈光漸暗，換幕。
毛蟲哥：（做哭泣聲）暗暝朦，看攏無，我是毋是予鳥仔食去矣？我今年猶未
       娶某呢！阿妹矣－，你佇佗位？等我一下啦！我是按怎攏看袂著妳？
毛蟲妹：老哥，鎮定一點兒，把你的眼睛張開，你閉著眼睛怎麼看得見我？
       燈亮。（輕柔背景音樂）
小鳥：媽咪，你甘知影我有偌－愛你？

鳥媽：噢！我毋知呢！
小鳥：我愛你遮爾缀。（小鳥跳高）
鳥媽：遮爾缀喔！ 母過，我愛你遮爾缀呢！（鳥媽跳高）
小鳥：那按呢－你較綴喔！

小鳥：嗯－我愛你成像天頂的天星遐麼綴。
鳥媽：遐爾綴喔！彼真正是足綴－足綴－（小鳥發出打哈欠的聲音）

鳥媽：毋過，我愛你比天頂的天星閣較綴。（鳥媽望著小鳥，用翅膀撫摸小鳥的
      頭）！（鳳飛飛的心肝寶貝音樂響起）就算你欲天頂的月娘，我嘛會挽
      下來予你。話說甲一半，哪會睏去矣！趁這個時陣，我趕緊去找食的，
      等伊睏起來，就有物件通好食矣。（鳥媽飛走，聚光燈移到毛蟲甲乙身上）
毛蟲哥：唉呦－！我的雞母皮落甲規土下（毛蟲乙做顫抖狀），這對母矣仔講話
       實在有夠肉麻。
毛蟲妹：早點睡啦！你真多管閒事兒。
    燈光緩緩調暗再亮。毛蟲甲乙相對談話 ，毛蟲甲背對小鳥，小鳥上面的枝
    頭做整理羽毛的動作，邊望著他們。

小  鳥：咿－！媽咪飛去佗咧？遐有兩隻蟲佇咧擽擽虵，我來聽看
毛蟲妹：哎－！
毛蟲哥：矣無－你這馬是咧吐啥物大氣？

毛蟲妹：用說的太慢了，唱給你聽──世上只有媽媽好，有媽的孩子像個寶－
毛蟲哥：好矣！莫閣唱矣啦！我知影你欲講啥！你要講 母 愛 真 偉 大
        （逐字說） 對無？
毛蟲妹：是啊！，就像那隻鳥媽媽，連天上的月亮都想把它摘下來送給孩子，孩子呢？孩子有想過怎麼回報父母嗎？
毛蟲哥：囡仔人，猶細漢，毋捌代誌啦！你是欲叫伊按怎報答？是欲送珍珠？猶是送懸石？
小  鳥：[image: image1.png]


兩個講的誠有道理，媽咪的生日直欲到矣，我是欲送予阮媽咪啥物咧？

毛蟲妹：送禮當然要送到心坎裡。
小  鳥：（跳下枝頭，飛到毛蟲面前做拍翅動作）有矣！我想到欲送予媽咪啥物禮物矣！
毛蟲哥：矣！鳥仔－

毛蟲妹：快跑啊－

        毛蟲甲乙做向後仰驚嚇狀，燈暗。換幕。
毛蟲哥：俺娘喂矣！觀音佛祖、五府千歲、三太子、矣！矣！矣！聖母馬麗亞，這擺真正是蠓仔釘牛角。
毛蟲妹：什麼意思？
毛蟲哥：穩達達啦！

毛蟲妹：穩什麼穩啊？
毛蟲哥：穩死的啦！（哭泣聲）
燈暗，音樂下。
第三幕：第一位幫助者
場景：（白燈全亮）猴子跳到幕中間。 

猴子：啊－！遮有一粒石頭呢！坐下來梳妝打扮一下。（梳妝打扮的音樂下）為著生活每日著來點胭脂（唱的）！喔－！是按怎我較會生得遮爾水，媠媠甲成像天頂的仙女，呵！呵！呵！（手掩嘴）（發出巫婆的笑聲）歹勢啦！
      小鳥由幕左方飛入，相撞（小星星的音樂）（小鳥做跌坐的動作，猴子倒下、翹腳）
猴子：俺娘喂啊！有夠疼的啦！你這个青仔欉！目睭是予蜆仔肉糊著喲?，恁祖媽的尾椎予你撞一下，強欲斷去矣啦！                                                               
小鳥：猴山阿姐（小鳥摸頭），真失禮啦！矣！－我拄矣好有代誌想欲請教你。

猴子：莫！莫！莫！…（揮手的動作）莫來找我（猴子轉身）。

小鳥：拜託ㄟ，猴山X阿姐，你誠孤獨呢！我都猶未講欲創啥貨，你就講莫。

猴子：（猴子再轉身對著小鳥，摸膝蓋）用跤頭趺想嘛知，你找我一定沒好代。

小鳥：拜託ㄟ啦！我想欲去山頂，挽彼欉樹仔頂的物件送予阮媽媽做禮物，毋
      過我毋知影欲按怎挽。請你共我教好無？
猴子：稍等一下，你這馬講啥？欲挽山頂彼欉樹仔頂的物件送予恁媽媽？我想
      看覓的喔！ 
     （燈光暗，聚光燈亮）（配合噹！一聲），猴子右上方出現出現猴子想像影
      窗：香蕉樹上有一大串香蕉。（聚光燈暗，影窗撤下，白燈亮）

     猴子：你真正是「人若呆看面著知」，遮真簡單啦！我教你，著是爬去挽矣！

     小鳥：爬去挽？（小鳥翅膀搔首做想的動作）欲按怎樣爬呢？

猴子：憨囡仔！用跤共手去爬矣！ 

     （燈光暗，聚光燈亮）小鳥左上方出現小鳥想像影窗：小鳥張開翅膀做撈
     月亮狀、抬起腳做撈月亮狀，跌倒。（聚光燈暗，影窗撤下，白燈亮）

小鳥：（出現嘆氣的符號     ）我矣無手，單有兩枝瘦閣薄板的鳥矣跤（抬腳
      動作）。矣是欲按怎爬咧？煞煞去！猴山仔阿姐！多謝你！我看我猶是家己來想辦法。再見啦！
     小鳥飛走。

猴子：我想的辦法誠好矣！是按怎伊無愛用呢？
燈光變暗，換幕。
第四幕：第二位幫助者
場景：（白燈全亮）遠景有山坡、弦月，近景有岩石，台灣黑熊由幕右方走到幕
      中間。小鳥由幕左方飛入。
小鳥：泰迪熊、泰迪熊。
Bear：（數來寶）聽矣聽！聽著外口有叫聲；看矣看！看著一個憨囡仔佇叫我；矣我ㄎㄧ ㄎㄧ ㄎㄡ ㄎㄡ  ㄅㄧㄥ ㄅㄧㄥ ㄅㄥˋ ㄅㄥˋ！一步行，兩步行，行到阮家門口程；我著請你看予清，認予明，阮是Made in Taiwan，正港台灣的國寶－的國寶。
小鳥：我知、我知，是貓 熊 。
Bear：拜託的！我有黑眼圈嗎 （指著自己的眼睛）？我有裝可愛嗎？（啾米音效）我是如假包換的國寶－台灣黑熊啦，才毋是木柵彼隻丸仔咧（雙手拉開小鳥的腳）、（雙手壓小鳥頭）！ 
小鳥：（小鳥撫摸自己的頭）是圓仔啦！
Bear：管伊是丸仔抑是圓仔，少年仔，遮爾暗矣，你猶未睏喔？ 

小鳥：嘿矣！我想欲去山頂，挽彼欉樹仔頂的物件送予阮媽媽做禮物，毋過我
      毋知影要按怎挽呢！黑熊大哥你甘知？ 
     （燈光全暗，聚光燈亮）（配合噹！一聲），大熊右上方出現大熊想像影窗：
      樹上有蜂窩，數隻蜜蜂在蜂窩附近飛翔。（聚光燈暗，影窗撤下，白燈亮）
Bear：吼－！你真正是「憨甲袂耙癢」，遮爾簡單的事情閣愛問？我教你，著
      是愛用撞的。 

小鳥：用撞的？（小鳥翅膀搔首做想的動作）是用頭殼去撞？抑是用身軀去撞？

Bear：憨囡仔！當然嘛是用身軀去撞。

    （燈光暗，聚光燈亮）小鳥左上方出現小鳥想像影窗：小鳥（小偶）去撞
     月亮，跌倒。（聚光燈暗，影窗撤下，白燈亮）
小鳥：（小鳥嘴前出現嘆氣的符號      ）煞煞去！台灣黑熊大哥！我的身軀黑
     乾瘦，未堪著撞，多謝你！我看我猶是家己來想辦法好矣！
Bear：喂！我正港的國寶呢！國寶講的話，你毋相信喔！

小鳥由幕左方飛走。

燈光變暗，換幕（岩石撤走，加上小樹叢）。
第五幕：第三位幫助者
     場   景：（白燈亮）池塘邊，荷葉荷花迎風搖曳。小鳥飛進幕中，看著兩隻青蛙（小青蛙歌曲，配合歌曲演出動作：一隻青蛙一張嘴，兩個眼睛四條腿，乒乒砰砰跳下水，蛤蟆不吃水太平年）呱呱，邊叫邊跳出幕右方外，同時小鳥飛出左方幕（白燈全暗），拉上黑布幕，小鳥、青蛙轉換為螢光偶跳出幕前。（螢光燈亮）
             小鳥左方飛入，站在左方石頭上，青蛙右方跳入，蹲在右方荷葉上。
     小    鳥：「四腳仔」先生、「四腳仔」小姐，誠失禮，聽說恁是遮個水池內上介巧的…….
青蛙先生：ちょっと　待って   ちょっと　待って 遮是台北 ，阮青蛙一族佇
          北部叫做「水雞」，請你叫我「緣投的水雞哥哥」，後背這个是我的
          「あなた達」（指著旁邊的青蛙）。
青蛙小姐：著是我，著是我，照過來！照過來！我是妖嬌美麗的水雞姐姐。
小    鳥：緣投的水雞哥哥、妖嬌美麗的水雞姐姐，請問恁甘知影要按怎
          才會當挽著山頂彼欉樹仔頂的物件？
青蛙先生：若欲講甲你會捌……

小    鳥：「嘴鬚著打結」（小鳥做晃頭動作），換一句較新的台詞，甘好？

青蛙先生：囡仔人，有耳無嘴，大人佇講話，你著佔佔啦！（發出兩聲咳嗽）真簡單啊！我教你，著是用伸的。

     小   鳥：用伸的？（小鳥張翅搔首做想的動作）是要伸腳呢（抬腳動作）？
       抑是伸翅（展翅動作）？兩張蚊子由左邊飛入，在小鳥與青蛙四週飛行。
青蛙小姐：憨囡仔！袂是伸腳嘛袂是伸翅，是伸遮（伸舌頭快速把一隻蚊子捲入嘴中，蚊子撤走）！
青蛙先生：傷緊看袂清楚，對無？我請阮親愛的 妖嬌美麗的 あなた慢動作閣做一遍（青蛙小姐慢動作伸舌頭把蚊子捲入嘴中，蚊子撤走）
青蛙先生：毋是我愛膨風，你看！是毋是像「桌頂拈柑」彼爾簡單。毋管是天頂飛的、土下虵的，咻一下，兩三下就給他清潔溜溜。莫講是天頂飛的蠓仔，著算是月娘內底的仙桃，我嘛是仝款會當共挽下來。
小    鳥：（小鳥張翅做搔首想的動作）我毋是長舌公也毋是長舌婦，唉！煞煞去！緣投的水雞哥哥、妖嬌美麗的水雞姐姐（連續做眨眼睛動作）！多謝恁！我看我抑是家己來想辦法。小鳥飛走。
青蛙先生：矣－我是池底之蛙，毋是井底之蛙呢！是按怎我講的辦法伊毋愛試
          看覓咧？
螢光燈熄滅，黑幕拉開。
第六幕：媽媽的愛
場  景：（同第二幕）（黃燈開，聚光燈打在鳥媽身上）幕左上方有枝條、鳥窩，
        兩隻毛蟲在樹枝上休息。幕右下有樹枝。小鳥由幕右方飛回自己的窩
        （背景音樂：甜蜜的家庭）。
鳥  媽：我的心肝寶貝！是按怎規天憂頭結面，到底發生啥物代誌呢？講出來
        予媽媽知影好嗎？ 
小  鳥：媽咪！我想欲去挽山頂彼欉樹仔頂的物件送予你做生日禮物，毋過我
        毋知影欲按怎挽？
鳥  媽：乖囡仔，你愛知－魚兒會泅水（白燈暗，聚光燈亮，左下角影窗出現：
        魚兒游水的動作，加上水聲）（聚光燈暗），蜘蛛會牽絲（聚光燈亮，
        左上角影窗出現：大蜘蛛從幕左上方垂下來，聚光燈暗），鳥鼠仔看著
        貓仔著趕緊走去宓聚光燈亮，左下角影窗出現：貓捉老鼠，貓叫聲
        ＋老鼠吱吱聲）（聚光燈暗，白燈開），這是大自然的道理。你想，咱是鳥仔，鳥仔會曉做啥物？
小  鳥：我知影矣！（聚光燈亮，白燈暗）（噹！一聲 小鳥頭上出現一盞
        亮了的燈泡圖形，播放哈雷路亞聖歌前五句 動作暫停）（聚光燈暗，
        白燈亮）咱鳥仔會飛，毋免用身軀去撞，嘛毋免爬去樹免頂，閣較
        毋免伸舌去攪。我有長長的翅（張翅），予我會當飛；我有尖尖的嘴（張
        翅指嘴），予我會當啄，遮爾簡單的代誌，是按怎我較會攏毋想著咧？
鳥  媽：憨囡仔啊！有時陣，咱的目賙看著的無一定是真的，真正的物件放
        佇面頭前，咱顛倒看袂清。
小  鳥：媽咪，我這馬著緊去挽來送予你。

鳥  媽：稍等一下啦！你甘會當共我講你欲挽啥物？

小  鳥：我欲去挽樹矣頂的月娘送予你做眠床，毋趕緊去，月娘著欲走去矣！

        鳥媽抱住小鳥（溫馨的音樂）

鳥  媽：乖囡仔！你有這份心，媽咪著足歡喜啊！你徛佇遮斟酌看，媽咪早就
        已經收到你的禮物矣！鳥媽飛出幕右方，小隻的鳥媽剪影由幕右上方
        飛入，在弦月上做睡覺狀，張翅和小鳥打招呼，小鳥亦張翅膀回應，
        小隻的鳥媽由幕右上方飛出）。毛蟲甲乙由幕右下角枝條爬上鳥窩下方
        附近。小鳥看著毛蟲甲乙。
小  鳥：哇！媽咪真正收著我的禮物啊！媽咪－媽咪－
謝幕。

